
Aннотация: Ушбу мақолада ноаньанавий энергия манбаларидан 

фойдаланиш ва қуёш энергиясини иссиқлик энергиясига айлантириб турар-жой 

биноларини иситиш чора тадбирлари кўзда тутилган. 

  Калит сўзлар: гелий ядроси, қуёш, термоядро, куёш энергияси, иссиқлик 

манбаи. 

    Ҳозирги даврга келиб биноларнинг  иситишни замонавий турлари келиб 

чиқмоқда.Сайёрамизда ҳаёт манбаи бўлган қуёш - Сомон йўли юлдузлар 

туркумига кирувчи ўртача юлдузлардан бири бўлиб, олимларнинг 

ҳисоблашларига кўра унинг диаметри 1,39 млн. км, массаси 21030 кг ва ўртача 

злганичлиги 1,4103 кг/м3 дан иборатдир.  

       Қуёш марказидан Ер марказигача бўлган масофа 150 млн. км бўлиб, йил 

давомида  1,7 % га ўзгариб туради ва қуёш нурлари Ер сиртига 8,3 минутда 

етиб келади. қуёшнинг сиртидаги, яъни фотосферасидаги ҳарорат 5762 К.  

       Турли ҳисоблашлар натижасига кўра қуёшнинг марказий қисмида 

ҳарорат 840106 К ни, зичлиги эса 80100 т/м3 ни ташкил этади. Бундай 

физикавий шароитларда қуёшни узлуксиз ҳаракатдаги термоядро реактори деб 

тасаввур қилиш мумкин.  

       Қуёшда рўй бераётган термоядро реакцияси жараёнида водороднинг 

битта дейтерий (2H) ва битта тритий (3H) изотоплари бирлашиши натижасида 

битта гелий (4He) ядроси ҳосил бўлади, яъни  2H + 3H  4He + n + E.ҳосил 

бўлган гелий ядросининг массаси битта дейтерий ва битта тритий водород 

изотопии массаси йиғиндисидан кам бўлганлиги сабабли, реакциядан олдинги 

ва кейинги массалар фарқи - m Эйнштейн формуласига мувофиқ 

2mcE  миқдордаги нурланиш энергиясига айланади (с=3108 км/с – 

вакуумдаги ёруғлик тезлиги). 

 Олимларнинг ҳисоблаш натижаларига кўра мазкур типдаги термоядро 

реакциялари жараёнида қуёшнинг массаси секундига  4,2 млн. тоннага камаяди 

ва натижада қуёш ўзидан 3,81026 Вт  нурли энергияни чиқаради. Унчалик 

мураккаб бўлмаган ҳисоблаш натижаларига кўра қуёш массасининг шунчалик 

тез суръатлар билан камайишига қарамасдан унинг нурланиш энергиясининг 

атиги 0,1 % га камайиши 15 трлн. йилдан кейин рўй бериши мумкин.   

       Агар Ернинг ўртача радиуси 6370 км ҳамда қуёшдан Ергача бўлган ўртача 

масофа 149,6 млн. км эканлигини ҳисобга олсак унда юқорида қайд қилинган 

қувват (3,81026 Вт) нинг 2,2 млрд. дан бир улуши Ерга етиб келади ва Ер 

атмосфераси чегарасида қуёш нурларига нисбатан тик жойлаштирилган сирт 

сатҳида юзавий зичлиги 1353 Вт/м2 га тенг бўлган нурли энергия оқимини 

ҳосил қилади.   

         Республикамиз ҳудуди куёш энергиясидан халқ хўжалигининг турли 

жабҳаларида фойдаланиш учун қулай иқлимий минтақада (яъни 37 о ва 45о 

шимолий кенглик оралиғида) жойлашган бўлиб, ўлкамизнинг турли 

вилоятларида қуёшнинг нур сочиш давомийлиги йилига 28003100 соатни 

ташкил қилади ва қуёш нурларига нисбатан тик жойлаштирилган ҳар бир 

квадрат метр юзага тушадиган қуёш нурланишининг максимал қуввати 1 кВт 

гача етади. Йил давомида республикамиз ҳудудининг ҳар бир квадрат метр 

горизонтал сатҳига тушадиган қуёш энергиясининг умумий миқдори 

59006300 МДж (яъни 16501750 кВтсоат) ни ташкил қилиб у сон жиҳатдан 

200215 кг миқдордаги шартли ёқилғи ёнганда ажралиб чиқадиган иссиқлик 

энергияси миқдорига тенгдир.   

 Республикамизда куёш энергиясининг йиллик техникавий потенциали 

(яъни ресурси) 290 млн. тонна шартли ёқилғи миқдорига тенг бўлиб у йил 

давомида мамлакатимиз ички эҳтиёжлари учун сарфланаётган бирламчи 

энергетика ресурсларининг умумий миқдорига нисбатан  4  баравар кўпдир.  

 Бутун дунё мамлакатлари сингари республикамизда қуёш энергиясидан 

амалий фойдаланишга технологик жиҳатдан тайёр ҳисобланган соҳалардан 

бири қуёш энергиясини иссиқлик энергиясига айлантириш ва ундан аҳолининг 

иссиқлик энергиясига бўлган эҳтиёжларини қисман қоплаш учун 

фойдаланишдир.  

1-расм. Қуёш иситгичининг сатҳи 2 м2 ва иссиқ сув жамловчи бакининг 

ҳажми 140 л бўлган 2 контурли сув иситгич қурилма  

 

 Қуёш энергиясини иссиқлик энергиясига айлантириб берувчи 

қурилмалар қуёш иссиқлик қурилмалари ёки қуёш иситгичлари деб аталади. 

қуёш иситгичлари, улар ёрдамида ҳосил қилинадиган иссиқлик энергиясининг 

потенциалига, яъни иссиқлик ташувчи муҳитнинг ҳароратига қараб шартли 

равишда 2 турга бўлиниши мумкин. Халқ хўжалигида энг кўп қўлланиладиган 

қуёш иситгичлари асосан ясси шаклда бўлиб улардан асосан иссиқлик ташувчи 

муҳитнинг ҳарорати 100 оС дан ошмаган ҳолларда фойдаланилади. Бундай 

ҳароратга эга бўлган иссиқлик ташувчи муҳит, масалан сув, турли 

истеъмолчиларнинг иссиқ сув таъминоти тизимларида, турар жой бинолари, 

саноат ва қишлоқ хўжалик объектларини қиш мавсумида иситиш, шўр сувларни 

чучуклаштириш ва шу каби мақсадларда фойдаланилиши мумкин.  Агар 

иссиқлик ташувчи муҳит сифатида ҳаво ишлатилса бундай қурилмалардан ёз 

пайтида мева ва сабзавот маҳсулотларини қуритиш мақсадларида фойдаланиш 

мумкин.  

Иссиқлик ташувчи муҳитнинг ҳароратини 200300 оС ва ундан ҳам 

юқоригача иситиш учун тўпланган, яъни қуюклаштирилган қуёш нурлари 

ёрдамида ишлашга мўлжалланган қурилмалардан фойдаланилади. Бундай 

турдаги қурилмалардан асосан сувни қайнатиб буғ ҳосил қилиш ва ундан юқори 

ҳароратли иссиқлик манбаи сифатида, жумладан анъанавий электр 

станцияларидаги сингари электр энергияси ҳосил қилиш мақсадларида 

фойдаланиш мумкин. 

 Тошкент шахрида ясси қуёш иситгичлари асосида ясалган ва амалиётга 

жорий қилинган қурилмаларнинг ташқи кўринишлари кўрсатилган.  

       Иссиқлик энергиясига айлантирилган қуёш энергиясидан қиш мавсумида 

турар-жой биноларини иситиш мақсадларида фойдаланиш мумкин. Аммо қиш 

пайтида атроф мухит ҳароратининг пасайиб кетиши ва қуёшдан келаётган 

энергия миқдорининг ёз пайтидагига нисбатан 2-2,5 баравар камайишини 

ҳисобга олсак, қуёш энергиясидан биноларни иситиш учун фойдаланиш иссиқ 

сув таъминоти тизимларига нисбатан анча мураккаб эканлиги келиб чиқади. 

Шу сабабли биноларни 100 % қуёш энергияси ҳисобига иситиш мушкул масала 

ҳисобланади. Аммо бинонинг томига ёки ён деворларига ўрнатилган қуёш 

иссиқлик қурилмалари ёрдамида олинган иссиқлик энергиясидан фойдаланиб 

бинонинг қиш мавсумида иситилиши учун зарур бўлган ёқилғининг 30-40 % ни 

тежаб қолиш мумкин. Қуёшли иситиш тизимлари, мазкур тизимларда 

ишлатиладиган насослар, вентиляторлар ва автоматик бошқарув воситалари  

каби ёрдамчи жиҳозларнинг бор йўқлигига қараб шартли равишда актив ва 

пассив тизимлар деб аталувчи 2 турга ажратилади. 

 
2-расм. Актив куёш иситиш тизими схемаси: 1- бино томига ўрнатилган 

ясси қуёш сув иситгичлари; 2- ёқилғи ёрдамида ишловчи иситгич (қозон); 

3- иситилаётган хона ичига ўрнатилган иситувчи радиатор; 4- 

иситилаётган хона; 5- қуёш нурланиши 

 

Актив тизимларда қуёш иситгичлари бинодан ташқарида, масалан 

томида, жойлаштирилиб уларда қиздирилган сув насос ёрдамида бинонинг 

ичида жойлашган иситиш жиҳозлари яъни радиаторларга юборилади. Булутли 

кунларда ва кечқурунлари бинони иситиш учун анъанавий ёкилғи ёрдамида 

ишловчи иситиш қурилмаларидан фойдаланилади.   

 Иссиқлик энергиясига айлантирилган қуёш энергиясидан ёз мавсумида 

мева ва сабзавотларни қуритиш мақсадларида ишлатиш мумкин. Қуёш 

иситгичларида    65 70 оС гача қиздирилган ҳаво қуритиш камерасига 

йўналтирилади. Камера ичидаги ҳўл маҳсулотлар иссиқ ва қуруқ ҳаво 

таъсирида 6065 оС гача исийди ва олинган иссиқлик ҳисобига таркибидаги 

намликни буғлантиради. Хулоса ўрнида шуни айтиш мумкинки қуёш 

энергиясидан фойдаланиш келажакда барча тармоқларга жалб қилинади ва 

ўзини оқлайди деб хисоблайман. 

